
Marmarra

DIANA FRANCO EGUREN

ire urtebetetzea zela eta, familiak atx
N konpainiaren Marmarra antzezlana

ikusteko sarrerak oparitu dizkit. Ikus-
kizunak beldurra den kontrolerako tres-
naren inguruan dihardu, eta beldurraren
izaera bera aztertzen du, belarrira heltzen
zaigun marmar batetik erreakzio oso ez-
berdinak eragin ditzakeen beldurraren
gorpuzkerara heldu arte. Beldurrak bana-
kotasunean gelditzera garamatza, taldean
oldartzera... eta bitartean botere zapaltzai-
leen papera da gizatasunaren ezaugarri ho-
rri etekina ateratzeko moduak baliatzea.
Beno, hori da nik egin dudan irakurketa, ala-
bak indarkeria matxistaz diharduela ulertu
duelako, eta bikotekideak, euskaraz ez da-
kien arren, komentatu digu agertokiaren
gainean zeuden pertsonaien estutasunak,
ezinegonak giro itogarri baten baitan euren
bizitzekiko kontrol eza sentiarazi diotela.

Eskubide digitalen aurkezpen bat egiten
ere aritu naiz eta hor ere beldurrak agertu
dira. Hona nireak: eskubide digitalak babes-
te aldera, zaurgarriagoak egingo ez gaituzten
azpiegitura eta zerbitzu digitalak sortzeko
ardura. Azken urtean hasi dira erakunde pu-
blikoak euren agendan sartzen subiranota-
sun digitalaren gaia. Irakurri dudanagatik,
eraldaketa hau geruza askotan eman behar
dela ulertzen dute, ahalik eta mendekotasun
txikiena izan dezagun: azpiegituretan, garape-
netan, datuetan eta gobernantzan. Baina ideia
ez da egungo eredu digitala Europan errepika-
tzea; ideia da berriro Internet bizitzeko modu
anitzak sustatzea. Zelan gauzatuko da hori?
Nik uste batetik existituko dela herritarron
datuen zaintzaz arduratuko den azpiegitura
publikoa (hezkuntzan, osasunan, justizian...),
eta bestetik, herritar antolatuek eta enpresa
pribatuek euren azpiegiturak eta zerbitzuak
sortzeko baliabide libre gehiago izango dituz-
tela eskura.

Bidea beraz hasi baino ez da egin, eta be-
rrikusketa eta mutazio ugari izango dituela
susmatzen dut. Eraldaketaren bidea ez da
erraza izango, ez da berehalakoa izango, eta
ez dalehenengo saiakeran dena ondo egingo,
bideek bihurgune asko izan ditzakete. One-
rako den bidea dela uste dut, beldurrik gabe
ibili eta gozatu dezagun. ®

Teknofaxismoaren manifestua

# JENOFA BERHOKOIRIGOIN

egurtasunaren eta datu bilketaren
sektoreko enpresa boteretsua da
Palantir Technologies multinazio-
nal estatubatuarra. Sillicon Valley-ko
eragile boteretsua da. Horrela ikusten
du munduaren antolaketa enpresako
zuzendariak: "Silicon Valleyk zor mora-
la du bere garapena posible egin duen
herrialdearekin. Nazioaren defentsan
parte hartzeko betebehar positiboa
du Silicon Valleyko ingeniaritzako eli-
teak". Hori irakur daiteke enpresako
zuzendari Alex Karp ultra-aberatsak
larunbatean zabalduriko manifestu
ideologikoaren lehen puntuan.
Kokapen geografiko -eta ekonomi-
ko- horretatik ari da, eta teknologiak
antolaturiko eta bideraturiko jendarte
bati buruzko zehaztapenak dakartzate
ondoko puntuek. Antolaketa demokra-
tikotik at doan mundua aurreikusten
du: "Soft power [estatuen botere leuna]
delakoaren mugak gaur egun nabarme-
nak dira. Gizarte libre eta demokrati-
koek hori eramateko duten gaitasunak
dei morala baino zerbait gehiago eska-
tzen du: Hard power-a [botere gogo-
rra] eskatzen du, eta mende honetako
botere gogorra softwarean oinarritu-
ko da" (4. puntua). Teknofaxismoaren
teorizatzaile eta defendatzaile sutsu
gisa ezaguna da Karp, eta manifestuan

Palantir multinazionaleko buru Alex Karp.

ere nabaria da demokraziari buruzko
mespretxua edota interes-eza. Besteak
beste, 22. puntuan: "Azaleko aniztasun
huts eta hutsalaren tentazioan ez gara
erori behar. Guk, AEBetan, eta zabala-
go Mendebaldean, azken mende erdian
kultura nazionalari bizkarra erakutsi
diogu, inklusioaren izenean. Baina in-
klusioa zertan?".

Adimen artifizialak bideratuko di-
tuen gerrei eta armagintzari leku anitz
bideratzen die manifestuan, eta gerran
inplikatzea "betebehar unibertsala" izan
beharko litzatekeela ere dio. Botererea-
ren eta indarraren sinonimo gisa koka-
tzen du adimen artifiziala: "Aro atomi-
koa bukatzen ari da. Disuasio aro bat,
atomikoarena, bere bukaeran dago, eta
disuasio aro berri bat hastear da, adi-
men artifizialarena" (12. puntua).

Apirilaren 18an zabaldu du enpresak
idatzia, Alex Karpek Nicholas Zamiska
juristarekin idatzitako The Technologi-
cal Republic [Errepublika teknologikoal
bestsellerraren laburpen gisa aurkeztu
du manifestua. Laburbiltzeko, 2026ko
lehen trimestrorako 1.500 milioi dola-
rreko irabaztea aurreikusten duen en-
presaren sektoreek bideraturiko anto-
laketa politikorako deia da: teknologiak,
adimen artifizialak eta gerrek bideratu-
riko mundu bat. ®

